                                      Bəndlər

          Çaylardan bu və ya digər məqsədlər üçün istifadə zamanı bir-birindən çoxda aralı olmayan bir neçə qurğularin tikilməsi lazım gəlir. İqtisadı cəhətdən və işlətmə şəraiti baxımında ayri-ayrı qurğular məqsədyönlü şəkildə bir hidroqovşaqda birləşdirilir.

          Hidroqovşağın əsas tikilisi bənddir. Bənd—su səviyyəsini qaldırmaq üçün su axınının qabağını kəsmək məqsədilə və bəzən su axını boyunca tikilən səviyyə qaldiran hidrotexniki qurğudur, başqa sözlə axının qabağını   kəsərək anbara su toplayan və səviyyə qaldıran tikilidir.

         Su anbarının və ya axının ən yüksək su səviyyəsi olan hissəsi yuxarı byef, bəndin digər hissəsi isə aşağı byef adlanır. Bəndlər su  təsərrüfatında təyinatına, su qaldırma hündürlüyünə, suyun yuxarı byefdən aşağı byefə buraxma üsullsrına, tikintidə işlədilən materiallarına  görə  qurasdırilır.

                   Təyinatına görə bəndlər iki növ –su qaldıdrıcı və su yığıcı olurlar. 
        Su qaldıdrıcı bəndlər çaylardan suyun tələb olunan zaman  suvarılan sahələrə verilməsini təmin etmək, su nəqliyyatı və su enerjisindən istifadə etmək məqsədilə suyun  lazımı hündürlüyə  qaldırılması üçün tikilir.

        Su yığıcı bəndlər çay vadilərinin əsas sahillərinin arasını kəsərək çay axınlarını nizamlayan su anbarları əmələ gətirirlər.Süni göllər yaranmasına səbəb olan kiçik  bəndlər su yığıcı bəndlərə aiddir.

        Hündürlüyünə görə bəndlər aşağı (hündürlüyü 30 metrdən aşağı), orta (30-:-70 metr), hündür (75-:-125 metr), ən hündür (125  metrdən çox) növlərə ayrılır.

        Suyun yuxarı byefdən aşağı byefə buraxma üsullsrına görə bəndlər iki növ olur—bütöv bəndlər (suburaxmaq üçün heç bir qurğusu olmayan ),  su tullayici  ( su tullayan qurğusu olan ) bəndlər:
        Tikintidə işlədilən materiallarının növlərinə  görə bəndlər—torpaq, daş bəndlər,daş-torpaq, beton,dəmir-beton və ağacdan tikilən bəndlər və s.
                                          Torpaq bəndlər
      Torpaq bəndlər ən qədim hidrotexniki qurğudur. Hindistanda, Misirdə Ərəbistanda və digər qədim mədəniyyətə malik ölkələrdə torpaq bəndlər hələ bizim eradan 1000 il əvvəl tikilmişdir.
      Torpaq bəndlər — qrunt materiallarından tikilən və gövdəsi gilli, qumlu, çınqıllı qruntan ibarət olan bəndlərdir.

      Torpaq bəndlər başqa materiallardan hazırlanmış bəndlərlə müqayisədə bir sıra üstünlüklərə malik olduğuna görə geniş yayılmışdır.

                                      Əsas üstün cəhətələri: 

                 -- yerli tikinti materiallarımda istifadə olunur;

                 -- sadə konstruksiyalıdır (istınilın hündürlükdə tikilməyə imkan verir);

                 -- dəqiq hesabatlar aparılmasının mümkünlüyü;

                 -- iqtisadi cəhətdən sərfəli və uzun ömürlü olaması;

       Torpaq bəndlərdə  suyu üst hissədən buraxmaq mümkün deyil, odur ki, baha başa gələn su tullayıcı gurğular tikmək lazım gəlir ki, bu da onun çatışmayan  cəhətidir.

       Torpaq bəndlərin istismarı əsasən axınının sürəti az olan çayların, selötürücülərin, kanal, kollektor və digər hidrotexniki qurğuların ətrafındakı ərazilərin daşqın sularından mühafizəsi məqsədi ilə həyata keçirilir.

       Torpaq mühafizə bəndləri ilə yolların kəsişən yerləri həndəsi ölçülərini dəyişməmək şərtilə keçid üçün uyğunlaşdırılmalı, yollar keçid ərazisində etibarlı örtüklə mühafizə olunmalıdır.

       Torpaq mühafizə bəndlərinin və qurğularının istismarı zamanı aşağıdakılara yol verilmir:

---sızma suların həddən artıq olmasına və bunların təsiri altında bəndin aşağı yamacının, eləcə də yuxarı yamacının bəndin özülünə yaxın dərinlikdə uçqun verib sürüşməsinə;

---qurğuların arxasına sızma sularının düşməsinə;

                                              Daş bəndlər  

      Daş bəndlər - daşlardan hörülməklə  tikilərək iqtisadi cəhətdən sərfəli olan su qaldirma qurğularıdır.

                               Üstün cəhətləri:

· yerli  tikinti materiallardan istifadə olunur;

· seymik cəhətdən dayaniqlıdır;

· sadə  konstruksiyalıdır;

                              Çatışmayan cəhəti:

· böyük iş həcminə malik olması;

· tikildikdən sonra çökmə verməsi;

      Ona görədə belə bəndlər çox vaxt bünövrəsi qayalıqlardan ibarət olmaqla tikilir.

      Daşlar arsından keçən sızma itkilərini azaltmaq üçün daş bəndlərdə ekran (sipər), özək və diafraqma  tipli xüsusi qurğular tikilir. Əgər ekran  və ya özək hissə qruntdan ibarətdirsə belə bəndlər daş-torpaq, əgər qrunt materiallarından  ibarət deyilsə (beton,polad,ağac ) daş bəndlər adlanır.  

                                         Kontrofos bəndlər
    Kontrofos bəndlər—bir sıra kontrofosdan  ( şaquli beton, dəmir-beton və ya metal divarlaradan ) ibarət olub, aralıq  müstəvi və ya əyrisəthli formalı konstruksiyalarla örtülür.Yuxarı byefdə yaradilan təzyiq kontrofosların köməyilə bəndin bünövrəsinə verilir. 
      Belə bəndlər olduqca iqtisadı cəhətdən sərfəlidir.Qravitasiyalı bəndlərlə müqayisədə kontrofos bəndlərdə beton və ya dəmir-beton işləri 1.5-:-4 dəfə az tələb ilunur. Bünövrəsi qayalıqlardan, beton və ya dəmir-betondan ibarət olduğu üçün belə bəndlərdə sizma axınları demək olar ki, baş vermir.

                                       Oyuqşəkilli bəndlər

     Oyuqşəkilli bəndlər—əsası beton və dəmir-beton divarlardan ibarət olan daş və qruntla doldurulmuş oyuğa bənzər qravitasiyalı bəndlərdir.

                  Oyuq şəkilli bəndin konstruksiyası:

              1.xaçşəkilli blok. 2-cəftə (bağlayıcı). Ölçülər sm-lə.

                                        Qravitasiyalı bəndlər
      Qravitasiyalı bəndlər—Qurğuların çəkisi və suyun basqı təsirindən böyuk kütləyə malik olduqlarından bünövrəsində sürüşməyə qarşı lazımi  sürüşmə qüvvəsi və dəyanətlik olan bəndlərdir. 
      Belə bəndlər əsasən daş, beton və dəmir-betonda tikilir.    Bünövrəsi qayalıqlardan ibarət olan qravitasiyalı bəndlər daha möhkəm monolit və dayanıqlı olur, belə bəndlərin en kəsiyi əksər hallarda üçbucaq şəkilli tikilir.

                                        Tağvari bəndlər

   Tağvari bəndlər—beton və dəmir-betondan tikilən belə bəndlərdə dəyanətlik yükün qayalı sahillərə və bünövrəyə ötürülməsi hesabına yaranır. Tağvari bəndlərdə gərginlik çox olur, belə ki, belə bəndlər həm şaquli, həm də üfüqi istiqamətdə əyilməyə məruz qalır.

    Tağvari bəndlər əsasən, dibi və sahilləri  sızmaya qarşı möhkəmliyi olan qaya suxurlu dar vadilərdə və dərələrdə tikilir. Birinci tağ səkilli bənd 1611-ci ildə İtaliyada daş parçalarından suvaqlı hörülmüş hündürlüyü 5 metr olan bənddir.

                        Qravitasitalı  (a ),tağvari-qravitasiyalı  (b), tağvari (c) 

                                            bəndlərin provilləri.

    Bəndlərin təhlükəsiz istismarı, onların özüllərinin yuyulmasının və ətrafının çöküntülərlə dolmasının qarşısının alınması, sellərin axın istiqamətinin sahildən kənarlaşdırılması və ilkin selin təhlükəsiz axıdılması məqsədi ilə çaylarda mexanizmlər vasitəsilə məcratəmizləmə işləri həyata keçirilir.

                                  Bəndlərin su tullayıcı qurğuları

     Su anbarlarında dışqın suları yuxarı byefdən aşağı byefə ötürmək  lazım gəldikdə su trullayıcı qurğulardan istıfadə olunur. Su trullayıcı qurğular həm çayın sahilində və həmdə bəndin gövdəsundə açıq və qapalı konstruksiyada tikilir. Su trullayıcı qurğuların bir neçə növləri var: su trullayıcı süni kanallar, xəndək tipli, şaxta tipli, boru-təknə tipli, sifon tipli.

   Su tullayıcı süni kanallar—belə sutullayıcılar əsas 4 hissədən ibarətdir--gətirici kanal, suaşıran, aparıcı kanal, səviyyələri əlaqələndirən qurğu (cəldaxıfan,düşmə və ya konsollu sutullayıcı)  .

   Xəndək tipli sutullayıcı—bu açıq kanal formalı su trullayıcı qurğunun bir növüdür. Belə qurğular  vasitəsilə su anbarında olan artıq suları avtomatiq olaraq kənar etmək mümkündür. Xəndək tipli sutullayıcı qurğular-suaşıran (enli astanalı və ya praktiki profilli), xəndək, aparıcı kanal və səviyyələri əlaqələndirən qurğudan ibarətdir.

   Şaxta tipli sutullayıcı—belə qurğular su anbarının bir sahilində, bəndin kənarında, sıldırım və sahilin qayalı yamaclarında, ensiz -dağlıq dərələrdə  (vadilərdə ) tikilir. Şaxta tipli sutullayıcılar-suaşıran qıfdan (dairəvi suaşırandan), keçid hissədən, şaquli şaxtadan və aparıcı tuneldən ibarətdir.

   Boru-təknə tipli sutullayıcı—belə sutullayıcılar   xəndək tipli  sutullayıcı  qurğular kimi işləyir. Boru-təknə tipli sutullayıcılar  giriş (təknə), təzyiq borusu və axının enerjisinin söndürmək üçün düzəldilən tikilidən ibarətdir. Girişdə düzəldilən təknə tipli suaşıran praktiki profilli və ya nazik divarlı suaşıran tipində düzəldilir.

    Sifon tipli sutullayıcı—belə sutullayıcılar avtomatik işləyən qurğular qurupuna aiddir. Sifon suyu yuxarı səviyyədən aşağı səviyyəyə buraxır. Sifonun suaşıranının astanası normal su səviyyəsi yüksəkliyində yerləşir. Sifon tipli sutullayıcılar-günlük (kozıryok), hava borusu, sifonon suaşıranı (qapı), trampilin və sudöyən hovuzdan ibarətdir.

                          Hidrotexniki qurğularda yaradılan  qapılar

    Qapılar hidrotexniki qurğuların hərəkət etdirilən bir hissəsidir. Onlar qurğu deşiyini örtməklə, yuxarı byefdə (qapının qabağında ) suyun səviyyəsini və deşıkdən keçən suyun sərfini nizamlayır, buz və s. çöküntüləri aşağı byefə buraxır, gəmi, ağac və s. üzən cisimləri qurğunun deşiyindən keçirir. Qapılar qurğu deşiyində yaradılan yarıqlarda hərəkət etdirilir, qurğuların araboşluqlarını, həmcinin dib deşıklərini qapaya bilir, sıxlaşdirici və birləşdirici elementlər, dayaq, xidmət körpüsü və qaldirici mexanizmlərlə təchiz olunur.

    Qapılar xarakter və  əsas elementlərinə görə aşağıdakı növlərə bölünür.

                   1.Deşıyın su keçirməsinə (su buraxmasına) görə: 

 a).Səthi qapıları səthi suaşıran deşikləri örtmək üçün tətbiq edilir.

 b).Dərinlik qapıları dib deşikləri örtmək üçün tətbiq edilir.

                    2. Qurğuda işləmə şəraitinə görə:
a).Qurğunun istismarında daima istifadə olunan qapılar;

b).Qurğu elementləri və ya əsas qapı təmirə dayanan zaman deşiyi müvəqqəti qapamaq üçün təmir qapıları;

c).Əsas qapı qəzaya uğrayarsa,qəza qapısı tətbiq ilunur.

                  3.Hərəkət xarakterinə görə:
a).İrəlimə hərəkətinə görə;

b).Müstəvi ox ətrafında fırlanan hərəkətinə görə;

c).Şaquli ox ətrafında fırlanan hərəkətinə görə;

d).Mürəkkəb hərəkətlərinə görə(həm irəliləmə,həm də fırlanma hərəkətinə);

                4.İdarə olunmalarına görə:
a).Əl ilə idarə olunan;

b).Qaldırıcı mexanizmlərlə hərəkət etdirilən;

c).Hidravliki üsulla hərəkət etdirilən;

d).Avtomatik idarə olunan;

              5.Formalarına görə:
a).Şandorlar;

b).Müstəvi;

c).Əyrisəthli;

     Təzyiqi yan divara, ara divara və flütbettə ötürməyə görə  qapılar sadə, mürəkkəb, 

sökülən və s. konstruksiyalı olur.

     Qapılar və onun  birləşdirici elementləri, dayaq, xidmət körpüsü və qaldirici mexanizmlərı kimyəvi, bioloji faktorların təsirinə, həmçinin suyun mexaniki birləşmələrinin və asılı gətirmələrin  təsirində sürtülmə-yeyilməyə məruz qalırlar. Odur ki, qaldırıcı mexanizmlərin və qapıların  profilaktikası, metal konstruksiyaların korroziyadan qorunması üçün rənglənməsi vacibdir.

